वातावरणीय सेवाका कर्मचारीहरू तथा COVID-19 सम्बन्धी बयान

पिट्सबर्ग, PA (मार्च 25, 2020) सिटी अफ पिट्सबर्गले COVID-19 को सम्पर्कको डरको कारणले गर्दा आज घर पठाइएका वातावरणीय सेवा ब्युरो (ब्युरो अफ इन्भाइरोमेन्टल सर्भिसेज) का सफाइ कर्मचारीहरूलाई सुरक्षित राख्नका लागि सबै उचित सावधानीहरू अपनाइरहेको छ र यो महामारी सुरु भएदेखि नै सिटीका सबै आवश्यक कर्मचारीहरूसँग यी सावधानीहरू अपनाइरहेको छ । 
सिटीले सेन्टर्स फर डिजिज कन्ट्रोल (रोग नियन्त्रण केन्द्र) को वातावरणीय सेवाका कार्यालय तथा ट्रकहरूलाई नियमित रूपमा सफा गर्ने; कर्मचारीहरूलाई सुरक्षात्मक चस्मा तथा पन्जाहरू उपलब्ध गराउने; र दैनिक रूपमा स्वास्थ्य स्क्रिनिङ (परीक्षण) गर्ने लगायतका निर्देशनहरूलाई पालना गरिरहेको छ । कर्मचारीहरूलाई हरेक दिन पन्जाहरू दिइन्छ जुन उनीहरूले घर लिएर जान पाउँदैनन् र उनीहरूले चाहेमा तिनीहरूको तल लगाउनका लागि प्लास्टिकका पन्जाहरू पनि प्रदान गरिएको छ । 
सिटीले वातावरणीय सेवाका कर्मचारीहरूलाई नियमित रूपमा आफ्नो उपकरणहरू सफा गर्नका लागि वाइप (पुछ्ने कुरा) हरू उपलब्ध गराएको छ र सिटीले कर्मचारीहरूलाई आफ्नो पोशाकहरू दैनिक रूपमा धुन प्रोत्साहित गर्छ । 
हरेक बिहान कर्मचारीहरूलाई भाइरसको कुनै पनि लक्षणहरू छ कि भनेर पहिचान गर्न उनीहरूलाई स्वास्थ्य स्याहार जाँच-सूची दिइन्छ । यो जाँच-सूचीलाई "कामबाट हटाउने फाराम" को रूपमा गलत अर्थ लगाइएको छ जुन सत्य होइन । 
"वातावरणीय सेवाका कर्मचारीहरू सिटीको महामारी प्रतिकार्यमा फ्रन्टलाइन (अग्रपंक्ति) मा छन् र आफ्ना साथी बासिन्दाहरूका लागि महान सार्वजनिक सेवा गरिरहेका छन् । यस आवश्यकताको समयमा हामी सबै एकसाथ आउन जरुरी छ र यस समयमा हामीलाई संरक्षण गरिरहेका प्रहरी, स्वास्थ्यकर्मी, अग्नि नियन्त्रक तथा अन्य लगायतका सबै कर्मचारीहरूलाई हामीले सहयोग गर्न जारी राख्न आवश्यक छ," मेयर विलियम पेडुटोले भन्नुभयो । 
हिजो एकजना सफाइ कर्मचारीको श्रीमतीको सम्भावित पोजिटिभ टेस्ट रिजल्ट आएको भनेर रिपोर्ट गरिएको थियो र सो रिपोर्टलाई दर्ता गरिसकेपछि हिजो राती वातवरणीय सेवाका मुख्यालयहरूलाई सफा तथा जीवाणुरहित गरिएको थियो । सिटीले स्वास्थ्यकर्मीहरूलाई तत्कालै फोन गरेको थियो र यसले CDC का सबै प्रोटोकलहरूलाई पालना गरिरहेको छ भनेर सुनिश्चित गरिएको थियो । 
सो कामदार र उनको श्रीमती मध्ये कसैले पनि कुनै लक्षणहरूलाई देखाइरहेका छैनन् तर सावधानीका लागि सो कामदारलाई तलबसहित स्वयम् क्वारेन्टाइनमा राखिएको छ । 
यसका अतिरिक्त, वातावरणीय सेवाको मुख्य कार्यालयमा सफाइ कर्मचारीहरू बीचमा हुने कुराकानीहरूलाई कम गर्नका लागि कर्मचारीहरूको शिफ्टहरूलाई फरक-फरक समयमा राखिएको छ: अब उनीहरू बिहान 5, 6, 7 तथा 8 बजे सुरु हुने शिफ्टहरूमा काम गर्न सुरु गर्छन् । 
COVID-19 का प्रोटोकलहरू बारेमा विचारविमर्श गर्नका लागि आज पब्लिक सेफ्टी डाइरेक्टर वेन्डल हिसरिच, पब्लिक वर्क्स डाइरेक्टर माइक गेबल, असिस्टेन्ट EMS चिफ मार्क पिन्चक र सिटी मेडिकल डाइरेक्टर डा. रोनाल्ड रोथ लगायतका सिटीका पदाधिकारीहरूले कर्मचारीहरूका प्रतिनिधिहरूसँग कुरा गर्नुभयो ।  
चिकिसकीय अधिकारीहरूले कर्मचारीहरूलाई मास्कहरू लगाउन जरुरी नहुने र यदि मास्कहरू मिलाउँदा कर्मचारीहरूले आफ्नो अनुहारहरू छुने गरेमा यसले रोगलाई फैलाउनलाई पनि मद्दत गर्न सक्ने भनेर याद दिलाउनुभयो । 
पेडुटो प्रशसन र टिम्स्टर लोकल 249 का पदाधिकारीहरू कुनै पनि असमझदारीहरूलाई हटाउनका लागि मिलेर काम गरिरहेका छन् र नियमित सेवा भोलिदेखि सामान्य रूपमा निरन्तर चल्नेछन् ।
आज आफ्नो फोहोरमैलालाई कर्बसाइड (सडक छेउ) मा राख्ने बासिन्दाहरूले त्यसलाई त्यहीं छोड्नुहोस् र बिहीबारका नियमित पिकअप रुटहरू पूरा गरिएपछि सो फोहोरमैलालाई उठाइनेछ । सिटीले आपतकालीन स्थिति घोषणा गर्दा महामारीसँग सम्बन्धित रहने कर्मचारीहरू बारेका अपेक्षित मामिलाहरूको कारणले गर्दा बासिन्दाहरूले फोहोरमैला सङ्कलनमा ढिलाइ महसुस गर्न सक्छन् भन्ने बारेमा ध्यान दिइएको थियो । 
सोमबारबाट सुरु हुनेगरी कर्मचारीहरूको व्यवस्थापनमा सहयोग गर्नका लागि सिटीले बल्क (घरका फालिएका सामान) र यार्ड (बगैचा वा लन) का फोहोरमैलाहरू उठाउने कार्यलाई स्थगित गर्नेछ ।
वातवरणीय सेवाका कर्मचारीहरूलाई फोहोरमैलाको सङ्कलनलाई सरल तथा सुरक्षित बनाउनका लागि सिटीका बासिन्दाहरूलाई मार्च 16 मा पहिलो पटक जारी गरिएका यी सुझावहरूलाई पुन: स्मरण गराइन्छ: 
· सङ्कलनका लागि फोहोरमैलालाई बलियो, नचुहिने तथा नच्यातिएका ब्यागहरूमा राम्रोसँग बाँधेर जीवाणुको सम्पर्कलाई सीमित गराउन मद्दत गर्नुहोस् ।  
· कृपया फोहोरमैला सङ्कलन तथा रिसाइक्लिङ गाडीहरूबाट 50 फिट टाढा रहनुहोस् । 
· कुनै पनि ट्रकको वरिपरि जाने प्रयास गर्नुभन्दा पहिले रोकिनुहोस् र कर्मचारीहरूलाई खोज्नुहोस् । 
· कामसँग सम्बन्धित चोटपटकलाई रोक्नका लागि उचित निर्धारित निर्देशिकाहरूलाई पालना गर्नुहोस् । 
· [bookmark: _GoBack]आफ्नो कर्बसाइडको फोहोरमैलामा कुनै पनि निषेधित सामग्रीहरूलाई नराख्नुहोस् । 
